
				এই পাতাটির মুদ্রণ সংশোধন করা প্রয়োজন। 
ষোড়শ অধ্যায়
আলেকজান্দারের অভিসন্ধি
এই প্রকারে পোরস, স্বীয় সৈন্য বিন্যস্ত করিলেন। ভারতীয় সৈন্যের সমাবেশ দেখিয়া এবং প্রত্যেক পদাতিক দল অগ্রসর হইলেই তাহার নিকটবৰ্ত্তী হইবে এই আশায় আলেকজান্দার অশ্বারোহী সৈন্যের বেগ প্ৰতিহত করিলেন । এমন কি ফ্যালাংক্স ও অশ্বারোহীর সংযোগ ঘটিলেও তিনি সৈন্যসমাবেশ পূর্বক যুদ্ধাৰ্থ অগ্রসর ঠাইলেন । এবস্থপ্রকারে তিনি ক্লান্ত সৈন্যদিগকে বিশ্রামের অবসর প্ৰদান করিয়া সৈন্যমধ্যে বিচরণ করিতে লাগিলেন। ভারতীয় সৈন্যের সমাবেশ দেখিয়া তিনি হস্তিসৈন্য রক্ষিত শত্ৰুবুহের মধ্যস্থল আক্রমণ করা সমীচীন মনে করিয়া, ও নিজ আশ্বারোহী সৈন্য অপর পক্ষ অপেক্ষা প্ৰবল দেখিয়া, অধিকাংশ অশ্বারোহীসহ পোরসের সৈন্যের বামভােগ আক্রমণ করিতে অগ্রসর হইলেন এবং কৈনসকে অন্যান্য অশ্বারোহী সেনাসহ শত্রুর দক্ষিণদিক হইয়া পশ্চাদ্ভাগ আক্রমণের আদেশ প্ৰদান করিলেন। সেলুকাস, আন্টিগেনস এবং তোরনের অধীনে তিনি ফ্যালাংক্স সংস্থাপিত করিয়া ইহাদিগকে আদেশ দিলেন যে শত্রুর পদাতিক ও অশ্বারোহী পরাভূত না হইলে তাহারা যেন শক্রকে थखभ० न कtशन ।
শত্রুসৈন্য তীরন্দাজদিগের সম্মুখীন হইলে তিনি তাহাদিগের বামপাশ্ব আক্রমণার্থ একসহস্ৰ অশ্বারোহী-তীরন্দাজকে প্রেরণ করিলেন । শরীর রক্ষী অশ্বারোহীসহ স্বয়ং ভারতীয় সৈন্যের বামপার্শ্ব তাহাদিগের অশ্বারোহীসৈন্য শ্রেণীবদ্ধ হইবার পূর্বেই আক্ৰমণ করিলেন।

	        এই পাতাটি অন্য কোনো ভাষায় উপলব্ধ নয়।

